ՀԻՄՆԱՎՈՐՈՒՄ

1. Անհրաժեշտությունը
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու ու մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի ընդունումը անհրաժեշտ է Հ-43, /Մ-2/ - Գնդեվազ - Ջերմուկ – Արցախի Հանրապետության սահման հանրապետական նշանակության ավտոճանապարհի կմ0+000-ում ջրահեռացման ապահովման, կմ0+900-ում փլուզված հատվածի և կմ18+250 – կմ18+360 նստվածքային հատվածի վերականգնման աշխատանքների կատարման նախագծանախահաշվային փաստաթղթերի մշակման համար: 
2. Ընթացիկ վիճակը և խնդիրները
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու ու մեկ անձից գնման ընթացակարգով գնման գործընթաց կազմակերպելու մասին» ՀՀ կառավարության որոշման նախագծի ընդունումը պայմանավորված է Հ-43, /Մ-2/ - Գնդեվազ - Ջերմուկ – Արցախի Հանրապետության սահման հանրապետական նշանակության ավտոճանապարհի կմ0+000-ում ջրահեռացման բացակայության, կմ0+900 հատվածում շեպի փլուզման և կմ18+250 – կմ18+360 հատվածի նստվածքի հետևանքով նշված ավտոմոբիլային ճանապարհով երթևեկությունը դարձել է խիստ վտանգավոր, հետևաբար նշված հատվածների վերականգնման համար առաջացել է նախագծանախահաշվային փաստաթղթերի հրատապ ձեռքբերման անհետաձգելի պահանջ:
Հաշվի առնելով բարձրացված խնդրի հրատապությունը ներկայացված նախագծով առաջարկվում է անհետաձգելի համարել Հ-43, /Մ-2/ - Գնդեվազ - Ջերմուկ – Արցախի Հանրապետության սահման հանրապետական նշանակության ավտոճանապարհի կմ0+000-ում ջրահեռացման ապահովման, կմ0+900-ում փլուզված հատվածի և կմ18+250 – կմ18+360 նստվածքային հատվածի վերականգնման աշխատանքների նախագծի պատրաստման, ծախսերի գնահատման և փորձաքննության ծառայությունների ձեռքբերման գնման կարիքը և թույլատրել Հայաստանի Հանրապետության տարածքային կառավարման և ենթակառուցվածքների նախարարությանը Հ-43, /Մ-2/ - Գնդեվազ - Ջերմուկ – Արցախի Հանրապետության սահման հանրապետական նշանակության ավտոճանապարհի կմ0+000-ում ջրահեռացման ապահովման, կմ0+900-ում փլուզված հատվածի և կմ18+250 – կմ18+360 նստվածքային հատվածի վերականգնման աշխատանքների նախագծի պատրաստման, ծախսերի գնահատման ծառայությունը ձեռք բերել «ՀԱԼԴԻ Քոնսալթ» սահմանափակ պատասխանատվությամբ ընկերությունից՝ մեկ անձից գնման ընթացակարգով, իսկ Հ-43, /Մ-2/ - Գնդեվազ - Ջերմուկ – Արցախի Հանրապետության սահման հանրապետական նշանակության ավտոճանապարհի կմ0+000-ում ջրահեռացման ապահովման, կմ0+900-ում փլուզված հատվածի և կմ18+250 – կմ18+360 նստվածքային հատվածի վերականգնման աշխատանքների նախագծանախահաշվային փաստաթղթերի փորձաքննության ծառայությունը ձեռք բերել «ՀՀ նախագծերի պետական արտագերատեսչական փորձաքննություն» փակ բաժնետիրական ընկերությունից՝ մեկ անձից գնման ընթացակարգով, ինչպես նաև վերաբաշխում կատարելու միջոցով այդ ծառայությունների ձեռքբերման համար նախատեսել անհրաժեշտ ֆինանսական միջոցներ: 
Վերոնշյալ ծառայությունները մեկ անձից գնման ընթացակարգով ձեռք բերելու անհրաժեշտությունը կապված է հետևյալ հանգամանքներով.
Հաշվի առնելով Հ-43, /Մ-2/ - Գնդեվազ - Ջերմուկ – Արցախի Հանրապետության սահման հանրապետական նշանակության ավտոճանապարհի կմ0+000-ում ջրահեռացման ապահովման, կմ0+900-ում փլուզված հատվածի և կմ18+250 – կմ18+360 նստվածքային հատվածի անբարեկարգ վիճակը, որի հետևանքով չի ապահովվում երթևեկության անվտանգությունը ու հարմարավետությունը և անհրաժեշտ է շուտափույթ միջոցներ ձեռնարկել տվյալ ճանապարհի նշված հատվածները վերականգնելու համար, իսկ վերականգնման աշխատանքների գնման գործընթացը հնարավորինս շուտ մեկնարկելու և շինարարական աշխատանքները սկսելու համար անհրաժեշտ է ունենալ փորձաքննության դրական եզրակացությամբ նախագծանախահաշվային փաստաթղթեր, հետևաբար անհրաժեշտ է հնարավորինս սեղմ ժամկետում իրականացնել տվյալ օբյեկտի նախագծանախահաշվային փաստաթղթերի գնման գործընթացը: Քանի որ հրատապ բաց մրցույթ իրականացնելու համար նախատեսված է առնվազն 15 օր ժամկետ, իսկ ներկայացված հայտի գնահատման փուլը և անգործության ժամկետը միասին տևում է շուրջ 30 օր, ինչպես նաև հաշվի առնելով բողոքարկման ռիսկը և ժամկետի տևողությունը (20+10 օրացույցային օր), ուստի իրականացվելիք աշխատանքների հրատապությունից ելնելով և շինարարությունը օր առաջ սկսելու նպատակով անհրաժեշտ է նշված հատվածների վերականգնման նախագծանախահաշվային փաստաթղթերի ձեռքբերման ծառայությունների գնումը իրականացնել մեկ անձից գնում կատարելու միջոցով: 
Ելնելով վերը նշվածից առաջարկում ենք ՀՀ 2021 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման համար Կառավարության ներքո հաստատված միջոցներից 890 400 դրամը հատկացնել ՀՀ տարածքային կառավարման և ենթակառուցվածքների նախարարությանը՝ վերը նշված նախագծի մշակման, ծախսերի գնահատման և փորձաքննության ծառայությունների ձեռք բերման համար:
3. Տվյալ բնագավառում իրականացվող քաղաքականությունը
	Նախագիծը չի նախատեսում տվյալ բնագավառում իրականացվող գործող քաղաքականության փոփոխություն:
4. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Տարածքային կառավարման և ենթակառուցվածքների նախարարության կողմից: Հասարակությունը սույն որոշման նախագծմանը չի մասնակցել:
5. Ակնկալվող արդյունք
Հ-43, /Մ-2/ - Գնդեվազ - Ջերմուկ – Արցախի Հանրապետության սահման հանրապետական նշանակության ավտոճանապարհի կմ0+000-ում ջրահեռացման ապահովման, կմ0+900-ում փլուզված հատվածի և կմ18+250 – կմ18+360 նստվածքային հատվածի վերականգնման աշխատանքների կատարումն ապահովելու համար նախագծանախահաշվային փաստաթղթերի ձեռքբերում: 
6.  Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:

7.   Կապը ռազմավարական փաստաթղթերի հետ
Կառավարության որոշման նախագիծը չի բխում ռազմավարական փաստաթղթերից։
